
 پاکستان انتخابات؛ د سیاسي مهندسۍ یو بل شاهکار د 
 

تل لپاره د غربي    چې  د پاکستان سټبلشمنټ په سیاسي انجنیرینګ کې ځانګړی مهارت لري، پاکستان په دې خاطر
کې نه، بلکی د  د کنترول وړ پاتې شي داسې ډیزاین شوی وو چې دلته اصلی واک د خلکو د استازو په لاس  استعمار

پوځ په رهبرۍ د سټبلشمنټ چې یوه پنجاب محوره مافیایي تشکیل دی، په لاس کې وي. د پاکستان سټبلشمنټ په ټول  
تاریخ کې د خپلې خوښې او اهدافو سره سم ګوندونه جوړ کړي او بیا یې هغه واک ته رسولي، له کنوینشن لیګ نه  

یګ، ق لیګ، طالبان، پاکستاني طالبان، او بیا پي ټي ایی د پاکستان د  نیولې تر جو نیجو لیګ، ایم کیو ایم، نواز ل
 سټبلشمنټ د سیاسي مهندسۍ شاهکار بلل کیدای شي. 

پاکستان د   له    ۲۰۲۴د  انتخاباتو  په لومړۍ ورځ د  انتخاباتو  یو بل شاهکار دی، د  انتخابات د سیاسي مهندسۍ  کال 
ابتدایي نتایجو خو داسې بریښیده چې د عمران خان ملګرو میدان ګټلی او په اسانه کوی شي په ساده اکثریت خپل  

سیون لخوا د انتخاباتو د نتایجو اعلان  حکومت جوړ کړي، خو بیا د شپې ناوخته په غیر معمولی توګه د انتخاباتي کمی
 ودرید او سبا د ورځې چې کوم نتایج اعلان شول، د پرون ورځې د ابتدایی نتایجو سره یې کاملاً توپیر درلود. 

د تبدیل کړای شویو نتاجو په اساس د پاکستان تحریک انصاف ګوند چې غړو یې د ازادو کاندیدانو په توګه انتخاباتو  
او ۱۷متحده قومی مومنټ    ۵۴، پاکستان د خلکو ګوند  ۷۵کې ګډون کړی وو تقریباً سل څوکۍ، پاکستان مسلم لیګ 

 څوکۍ نورو وړو ګوندونو ګټلي.  ۱۵پاتې 
غالب ګمان دا دی چې پاکستان مسلم لیګ او د پاکستان دخلکو ګوند به د ځینو نورو وړوډلو سره په ګډه یو ائتلافي 

 حکومت جوړ کړي.
دا به یو کمزوری او ناتوانه حکومت وي چې د خپل قدرت ساتلو په خاطر به تر ډیره د پاکستان د پوځ ملاتړ ته  

ننګوی    احتیاج وي. د عمران خان ډله چې سل تنه شاو خوا غړي لری، تل به د یو ګواښ په توګه نوی ائتلافی حکومت
او هر وخت به دا امکان وي چې سټبلشمنټ د تحریک انصاف او کوم بل ګوند په مرسته د پارلمان دننه واک کې 

 بدلون راولي. 
له یوې مودې راهیسې پاکستان سیاسي ګوندونو سره دا فکر پیدا شوی وو چې پاکستان کې د سیاسی ثبات د نه شتون  
یو ستر لامل د پاکستان په سیاست کې د پوځ برلاسی دی. نور نو دا وخت را رسیدلی چې د قانون په اساس اصلی  

او  ی د هیواد په سیاسي معاملاتو کې مداخله وکړيواک د خلکو لخوا ټاکل شویو استازو سره وي او پوځ ونشي کولا
 هر وخت چې یې زړه وغواړي ملکی حکومت برطرف او واک پخپل لاس کې واخلي.

لیکن په کومه بڼه چې د عمران خان پرضد د پارلمان دننه کودتا وشوه او څرنګه چې اوس د انتخاباتو نتایج بدل کړای  
 شول نوره ممکنه نه ده چې څوک دې د پاکستان په سیاسي معاملاتو کې د پوځ د مداخلې مخه ونیسي. 

خو مهمه خبره دا نه ده چې پوځ یو ځل بیا داسې موقعیت کې دی چې د پاکستان په ملکی حکومت خپله هره خبره او  
هر شرط منلی شي، دا کار له پخوا نه دوی کولای شو، په فساد او عیاشیو اخته د پاکستان سیاسی ګوندنو مشرانو کې  

ې بغاوت وکړي، کله چې عمران خان یوه نیمګړې هڅه  دا وس او دا جرئت نه و چې په رښتیا هم د پوځ په وړاند
وکړه د واره له واکه وشړل شو او داخلاقي او مالي فساد بې شمیره دوسیې ورته جوړې شوې چې تر اوسه تقریباً په  

 کالو زندان بند محکوم شوی او یو ډیر شمیر نژدې ملګری یې ورته سرنوشت سره مخ دي.  ۲۴
 مهمه خبره دا ده چې پوځ چې بې له هغې هم د پاکستان د قدرت په جوړښت کې تر ټولو پورته موقعیت لري ولې 
وغوښتل یو کمزوری او بې ثباته سیاسی حکومت رامنځ ته کړي. پاکستان چې دشدیدو اقتصادي ستونزو سره مخ دی  

 او مدهشې کړي.   او سیاسي بې ثباتي کوی شي دا ستونزې لا زیاتې
هرکله چې په سیمه کې کوم ستر سیاسي کړکیچ د پیښیدو په حال کې وي او یا جریان لري نو اکثراً د پاکستان پوځ  
سیاسی حکومتونه د فساد او خیانت په تورونو محکوم کړي او قدرت یې په خپل لاس کې اخستی. اوس له یوې خوا 

د افغانستان وضعیت سیمه کې د یونوی کړکیچ اندیښنه پیدا کړې او له بلې خوا دننه پاکستان کې د چین او امریکا  
سیالۍ ورځ په ورځ په ډیریدو دي. عمران خان چې د فیض حمید ملاتړ ورسره وو او امریکا سره د ډیرو نژدې 

سي پیک په وړاندې جدې ستونزی رامنځ ته کړي،   اړیکو پلویان بلل کیدل، سیاستونه یې لامل شوی وو چې د چین د
او په همدې خاطر کله چې د پاکستان پوځ کې دا فکر پیاوړی شو چې باید امریکا سره یو طرفه اړیکې نه بلکی د  
امریکا او چین سره په اړیکو کې یو توازن وساتي نو عمران خان له واکه لری کړای شو خو ښکاره ده چې امریکا  

استخباراتی نفوذ او اغیز په پاکستان کې لري، هڅه به کوي، پاکستان د چین ملګرتیا پریږدی او   چې څه رنګ ژور
 امریکا سره په هغو پروژو کې مرسته وکړي چې د چین د یو کمربند یوې لار په وړاندې یې لري،  

یوه کړکیچنه راتلونکي په مخ کې لري،   او سیمه د چین او امریکا د سیالیو له امله نو ښکاري چې پاکستان، افغانستان
په داسې حالت کې که دا ممکنه نه ده چې پوځ نیغ په نیغه واک په لاس کې واخلي خو دا بالکل اړینه ده چې د یو  

 کمزوري سیاسی حکومت په درلودلو د پاکستان پوځ د پاکستان په سیاست کې خلاص لاس ولري. 

